
合江亭

作者：韩愈　唐

本作品收錄於《昌黎先生集》

諸本作《題合江亭寄刺史鄒君》，今從閣、杭、蜀本。篇內三處註文，亦用蜀本。鄒君，

逸其名。亭故相齊映所作，故曰“維昔經營初，邦君實王佐”。前刺史元澄無政，廉使

中丞楊公憑奏黜之，遂用鄒公。其曰“中丞黜兇邪”，指此意也。公永貞元年七月初，

自陽山量移江陵，道衡山，詩所以作。此亭在衡州負郭，今之石鼓頭，即其地也。地形

特異，巋然崛起於二水之間，旁有朱陵洞，亦謂之朱陵仙府。唐人題刻，散滿巖上。

紅亭枕湘江，[1]蒸水會其左。[2]瞰臨眇空闊，綠凈不可唾。維昔經營初，邦君實王佐。

翦林遷神祠，買地費家貨。[3]梁棟宏可愛，[4]結構麗匪過。伊人去軒騰，茲宇遂頹挫。

老郎來何暮？高唱久乃和。樹蘭盈九畹，栽竹逾萬個。[5]長綆汲滄浪，幽蹊下坎坷。波

濤夜俯聽，雲樹朝對臥。初如遺宦情，終乃最郡課。人生誠無幾，[6]事往悲豈奈。[7]

蕭條綿歲時，契闊繼庸懦。[8]勝事誰復論，醜聲日已播。中丞黜兇邪，天子閔窮餓。君

侯至之初，閭裏自相賀。淹滯樂閑曠，勤苦勸慵惰。為余掃塵階，[9]命樂醉眾座。窮秋

感平分，新月憐半破。願書巖上石，勿使泥塵ネ。[10]

註釋

↑ 紅或作江，方作洪。今按：歐本作紅。鮑云：當作紅，其作洪者，聲存而字訛也。

↑ 蒸湘，二水名，即青草湖。

↑ 費或作匱。

合江亭

↑ 宏或作橫。

↑ 或作{�固}，《史記�貨殖傳》：“竹竿萬個。”古書皆用個字。《漢�功臣表》始

出{�固}字。

↑ 誠或作成，非是。

↑ 或作那。

↑ 《詩》：“死生契闊。”註：勤苦也。契音挈。懦，乃臥切。

↑ 塵或作東，非是。

↑ 泥塵或作塵泥。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

